
1.- KONTRATUAREN XEDEA 
 

Kontratuaren xedea lekualdatzeak koordinatzeko zerbitzua ematea, gidariak kontratatzea eta 
lekualdaketei gidariak esleitzea da. 
 
Zerbitzuak barne hartzen du Zinemaldiaren edizioan Zinemaldiko ibilgailu ofizialen flotarako 
beharrezkoak diren gidariak kontratatzea, plegu honetan deskribatutako baldintzen arabera.  

 
Bestalde, esleipendunak profesional kualifikatuak jarriko ditu Zinemaldiaren zerbitzura, eta 
Zinemaldiaren bulegoetan emango ditu zerbitzuak edizioan eta aurreko bi asteetan, gutxienez. 
Proposatutako talde profesionalak ordutegi zabala izan beharko du, eta haren funtzioak plegu 
honetan deskribatzen dira. 
 
Lizitazio honetatik kanpo geratzen dira plegu honetan eta baldintza teknikoen pleguan barne hartu 
ez diren lekualdatze zerbitzuak eta esleipenduna ez den hirugarren batekin kontratatu ahal izango 
dira. 
 
 
2.- LEKUALDATZEAK KOORDINATZEK ZERBITZUAREN BALDINTZAK 
 
Esleipendunak profesional bat edo gehiago kontratatuko ditu. Profesional horrek gidarien 
koordinazio-, kudeaketa- eta esleipen-zerbitzua emango du, eta lekualdatzeen kudeaketa orokorrean 
lagunduko du, Lekualdatze saileko arduradunak gainbegiratuta. Sozietatearen tresna informatikoak 
erabili beharko ditu lekualdatzeak kudeatzeko. Horretarako, aldez aurretik prestakuntza emango zaio. 
 
Eginkizun hauek izango ditu, besteak beste: 
 

• Autoen eta gidarien beharrak planifikatzea, Zinemaldiko gonbidatuek egindako eskaeren 
arabera, eta Zinemaldiko lekualdaketa arduradunarekin batera. Horretarako, Zinemaldi 
bakoitzaren edizioaren aurreko hilabeteetako bileretara joan beharko du. 

• Ibilgailu ofizialen egutegia eta gidarien esleipena koordinatzea, Zinemaldiko gonbidatuek 
Donostian dauden bitartean aireportuko, autobus- eta tren-geltokietako (iritsierak eta irteerak), 
beharrizan berezietako (autoak eskura, hegaldi pribatuak, ibilaldiak inguruetan) eta, oro har, 
joan-etorrietako zerbitzuak estaltzeko. 

• Goizaldeko zerbitzuen (hoteletan jasotzea eta aireportuetarako irteerak) eta gaueko zerbitzuen 
(jai ofizialak, afariak, etab.) eguneroko aurreikuspena. 

• Koordinazioa Zinemaldiko sail ezberdinekin, joan-etorriak eskatutako egun eta ordutegien 
arabera egin daitezen. 

• Ibilgailuen babesle ofizialarekin koordinatzea, babes-kontratuaren eskakizunak betez 
(garbiketa, irudia, etab.). Auto ofizialen bilketa eta entrega kudeatzea, baldintza berberetan 
itzultzen direla eta auto bakoitzean entregatutako estra guztiak daudela bermatuz. 

• Lekualdaketa-programaren datu-basea kudeatzea, sail horretako gainerako kideekin batera, 
informazio eguneratua eta akreditatu bakoitzeko banakatua izan dezan. 

• Behar diren erregaiak kudeatzea, jasotako ibilgailuen eta Zinemaldiko babesleen baldintzen 
arabera (hornigaiak, kargagailu elektrikoen beharra, eta erregai eta karga horien negozioak eta 
kontratazioak erraztea). Lekualdaketa arduradunak baliozkotuko du, eta Zinemaldia arduratuko 
da horien kostuaz. 

• Taxi zerbitzuaren enpresa esleipendunari aparteko zerbitzuak eskatzea, Zinemaldiko flotarekin 
beharrak bete ezin baditu. 

• Azken txostena egitea edizioaren balorazioarekin, asmatzeekin eta hobetzeko 
proposamenekin. 

 
Lantalde profesional kualifikatua izango da, dagozkion bitartekoekin, aurretik lekualdaketen 
koordinazioan aritutakoa, eta Zinemaldiko bulegoetan emango ditu zerbitzuak, gutxienez edizioan 
eta aurreko bi asteetan. Kontratazio honetan Zinemaldiaren hasierako eta amaierako asteburuak 
sartzen dira, itxiera ondorengo igandea barne. Zinemaldia amaitu ondoren, saila ixteko lanak egin 

beharko ditu (autobideen, gasolinaren eta aparteko garbiketaren gastuen informazioa eta 
egiaztagiriak bildu), lekualdaketa zerbitzuei buruzko informazioa lekualdaketa-tresna informatikoan 
osatu beharko du, eta auto ofizialak kudeatu eta entregatu beharko ditu. 
 
Lekualdaketa saileko arduradunak gainbegiratuko ditu. 
 
Ordutegi zabala izan beharko dute, eta behar diren ordu guztiak bete beharko dituzte, Zinemaldi 
baten eguneroko jarduera kontuan hartuta. Eskainitako prezioan profesional horiek egin ditzaketen 
aparteko orduak sartuko dira. Denbora errealean koordinatzeko gaitasun handia eta azken orduko 
ezustekoak kudeatzeko dohainak izan beharko dituzte. 
 
Enpresa esleipendunaren kontura izango da profesional horien mantenuaren kostua, kontratazioak 
irauten duen bitartean. 
 
 
3.- GIDARIAK KONTRATATZEKO ETA KUDEATZEKO ZERBITZUAREN 
BALDINTZAK 
 
Esleipendunak gidari profesional nahikoak eman beharko ditu Zinemaldiaren eguneroko jarduna 
betetzeko, lekualdaketa arduradunarekin adostutako azken eskaeraren arabera. Ez da auto ofizialik 
geldituta egongo gidaririk ez dagoelako. Gidari horiek ordutegi zabala izango dute (goizaldea, 
asteburuak eta jaiegunak barne). Zerbitzuak ematean, honako zerbitzu hauek estaliko dira: 

o Aireportua – hotela – Zinemaldiaren egoitzak 
o Egoitza ofizialen arteko joan-etorriak 
o Jatetxeetara joan-etorriak 
o VIP gonbidatuentzako zerbitzu pertsonalizatuak 
o Azken orduko errefortzuak 

 
Edizio bakoitzerako behar den gidari-kopurua aldakorra izan daiteke. Azken urteotan, auto 
ofizialetarako behar izan den gidari kopurua hau izan da: 
 

  2023 2024 2025 

Gidariak 30 35 35 

 
Esleipendunaren erantzukizuna da atsedenaldiak betetzea, arlo horretan indarrean dagoen 
araudiaren arabera. 
 
Esleipendunak bere kontura hartuko ditu kontratatutako gidariek egiten dituzten trafikoko arau-
hausteen ondoriozko isunak, halakorik balego. 
 
Zinemaldian zehar gidarien mantenuaren kostua enpresa esleipendunaren kontura izango da. 
 
Esleipendunak ezin izango ditu Zinemaldiko ibilgailu ofizialak erabili Zinemaldiaz kanpoko 
eskaeretarako. 
 
Aldeen artean konponbideak bilatuko dira, esleipendunak erregai-gastuak eta autopistako bidesariak 
aurreratu beharrik izan ez dezan. Nolanahi ere, esleipendunak kostu horien egiaztagiriak gordeko 
ditu, ibilgailuka ordenatuta. 
 
Zinemaldiak erregaia gasolindegi jakin batzuetan hartzea eska dezake, Zinemaldiak erabakitako 
erregai espezifiko batekin, babesleen eskakizunengatik edo Zinemaldiaren jasangarritasun-
irizpideengatik. 

4.- GIDARIAK KONTRATATZEKO BALDINTZAK 
 
4.1.- Gidarien betekizunak 
 

• Lanbide-profila: Esperientzia handia ibilgailuak gidatzen. Hiria eta inguruak ezagutzea.  
 

• Gaitasunak: Tratu bikaina, diskrezioa eta profesionaltasuna. Azken orduko aldaketetara 
egokitzeko gaitasuna. Puntualtasun zorrotza.  
 

• Hizkuntzak: Nahitaezkoa da gaztelania eta elkarrizketa-maila ingelesez. Frantsesa eta beste 
hizkuntzak balora daitezke.  
 

• Irudia: Esleipendunak bere langileei norbera babesteko ekipamenduak, uniformeak edo 
lanerako arropa egokiak emango dizkie. Nolanahi ere, uniformeek eta jantziek 
profesionaltasunaren, seriotasunaren, formaltasunaren eta dotoretasunaren irudia eman 
beharko dute. 

 
Zinemaldiak eskatutako estandarrak betetzen ez dituen edozein gidari berehala ordezkatzeko eskatu 
ahal izango du. 
 
4.2. Lege-betekizunak 
 
Esleipendunak honako hauek bermatu beharko ditu: 
 

• Indarrean dagoen lan-legeria betetzea.  
• Gizarte Segurantzan alta emandako gidariak.  
• Gidabaimenak indarrean izatea. Esleipendunaren erantzukizuna da gidariek zerbitzua emateko 

beharrezko lizentziak izatea eta zerbitzua emateko legezko baldintza guztiak betetzea. 
• Erantzukizun zibileko asegurua, gutxienez 1.000.000 eurokoa. 
• Laneko arriskuen prebentzioari buruzko araudia betetzea. 

 
Era berean, esleipendunak bere gidarien diskrezio osoa bermatuko du, eta informazioa edo irudiak 
zabaltzeko debekuaren berri emango die. Gidariek eta bulegoko laguntzaileek urtero sinatu beharko 
dute, zerbitzuak ematen hasi aurretik, Zinemaldiak ematen dien konfidentzialtasun-dokumentua. 
 
4.3  Zerbitzuaren eskakizunak: 
 
Esleipendunak eta kontratatzen dituen gidariek esleitutako ibilgailuak behar bezala erabili beharko 
dituzte, eta, aldi berean, giltzak eta aparteko kitak zaintzen direla eta zerbitzuan zehar oinarrizko 
garbiketa egiten dela bermatu beharko dute. 
 
Esleipendunak berehala jakinaraziko ditu gertatutako gorabeherak edo kalteak, eta gidariari egotz 
dakizkiokeen zabarkerien erantzule izango da. 
 
Enpresa esleipendunak Zinemaldia hasi baino 20 egun lehenago bidaliko dizkio Sozietateari, posta 
elektronikoz, gidari-taldea osatuko duten profesionalak. Profesional horien CVak lizitazio honetan 
aurkeztutakoak izango dira, eta beraien izen-abizenak, NANa eta argazkia adieraziko dira. 
 
 
5.- FURGONETA ZERBITZUA 
 
Zinemaldiak hala eskatzen badu, esleipendunak bidaiarientzat egokitutako furgoneten alokairuaren 
bilaketa kudeatuko du. Hiriko joan-etorrietarako erabili ahal izango dira, edo aireportu edo tren-
geltokietako joan-etorrietarako. Furgonetaren edukiera 8 plazakoa izango da gutxienez. Furgoneta 
horiek behar izanez gero, gidari gehigarriak kontratatuko dira. 
 
2025ean 7 furgoneta eskatu ziren Zinemaldiaren egun guztietan. 

Furgoneta horien kostua Zinemaldiak hartuko du bere gain. 
 

6.- ZERBITZUA EMATEKO BALDINTZAK 
 
6.1.- Langileak 
 
Gaikuntza egokiko langileek eskaini beharko dituzte zerbitzuak, plegu honetan adierazitakoaren 
arabera.  
 
Esleipendunak langileak ordezkatu beharko ditu 24 orduan, baldin eta ez badute beren lana 
beharrezko arduraz eta eraginkortasunez egiten, horretarako gaitasunik ez badute, sozietateak 
zehaztutako eraginkortasun-arau orokorrak betetzen ez badituzte, kontu gutxi badute beren 
zerbitzuak egitean, edo kontratuaren martxa onerako ekintza kaltegarriak egiten badituzte. Langileen 
ordezteek ez diote ekarriko inongo erantzukizunik sozietateari, neurriak ukitutako langileek eta 
kontratistak dituzten harremanei dagokienez. 
 
Esleipendunak langileak ordezkatu beharko ditu, gaixotasun-bajengatik, edo opor, baimen, lizentzia, 
ezbehar eta beste arrazoi batzuengatik sortutako langileen hutsuneak estaltzeko, kontratatutako 
zerbitzua ematea bermatuz. 
 
6.2.- Bestelako baldintza batzuk 
 
Enpresa esleipendunak eta bertako langileek sozietateak ezartzen dituen jokabide-arauak onartu 
eta bete beharko dituzte, batez ere jendeari eta gonbidatuei arreta emateari dagokionez. 
 
Enpresa esleipendunak eta langileek zerbitzuak ematen diren lekuan lan egiten duten gainerako 
taldeei lagundu beharko diete. 
 
Langile guztiek tratu atsegina, gizalegezkoa eta adeitsua emango diete gonbidatuei, langileei eta 
jendeari oro har, bai eta zerbitzuak ematen diren lekuan lan egiten duten gainerako langileei ere. 
 
6.3.- Zinemaldiak kontratatutako langileak 
 
Zinemaldiak arduradun bat eta bi teknikari jarriko ditu lekualdaketa sailean, koordinazio- eta 
administrazio-lanak osatzeko. 
 


